ANTON TEUMA

[SQOF TA’ GHAWDEX

Ittra pastorali lill-Kappillan u I-komunita parrokkjali ta’ San Pawl Missierna, il-Munxar

Il-lajé¢i fi¢-Centru
Ghaziz Kappillan,

“Nizzi hajr lil Alla tieghi kull meta niftakar fikom, u nitlob dejjem ferhan fit-talb tieghi ghalikom,
minhabba s-sehem li intom hadtu fix-xandir tal-Evangelju... Jiena zgur minn dan. i dak li beda
din l-opra tajba fikom, iwassalha ghat-tmiem taghha sa ma jasal il-jum ta’ Kristu Gesu.” (Fil
1:3-6)

Xtaqt nibda din l-ittra tieghi lilkom, proprju b’dan il-kliem sabih ta’ San Pawl Missierna u Patrun
tal-Parro¢¢a ghaziza taghkom, miktub lill-komunita ta’ Filippi.

Irrodd hajr lil Alla ghalikom is-sitt presbiteri u l-grupp tal-abbatini li taqdu lil din il-komunita
parrokkjali spec¢jalment bi¢-Celebrazzjoni tal-Misteri Qaddisa. II-Mulej jaghtikom li tkomplu
tahdmu id f’id ghall-gid veru tal-gisem ta’ Kristu li hu maghmul minn doni u karizmi differenti li
jikkollaboraw flimkien f*armonija.

Bhala parroc¢éa tassew Pawlina, huma diversi dawk fostkom li ghandhom bhala ministeru x-
xandir tal-Kelma ta’ Alla. Uhud ihejju t-tfal ghas-sagramenti tal-Qrar, it-Tqarbina u I-
Konfirmazzjoni. Ohrajn jiehdu hsieb il-formazzjoni tal-adolexxenti u z-zghazagh. Animaturi
ohra jiehdu hsieb I-gharajjes u I-genituri li jkollhom it-tfal ghall-Maghmudija.

Numru mdaqqas ta’ lajéi jghinu fix-xandir tal-Kelma u fl-animazzjoni fil-quddiesa. Uhud
jaghmlu parti mill-grupp liturgiku u minn dawk li jghinu fiz-zamma u fit-tizjin tal-Knisja. Ohrajn
jghinu fit-tqassim tal-Bullettin, kif ukoll fil-Caritas tal-Parro¢¢a. Verament, il-lajci fic-¢entru!

[l-parti l-kbira ta’ dawn kollha jaghmlu parti mill-ghaqdiet tal-Azzjoni Kattolika u tal-Legjun ta’
Marija. B’mod spe¢jali, din l-ghaqda tal-ahhar ghandha tradizzjoni gawwija fil-Parrocca
taghkom. IlI-Mulej ikompli jbierek b’aktar membri attivi u entuzjasti dawn l-ghaqdiet Kattolici li
huma hekk importanti fil-hidma tal-Parro¢¢a. Nitlobkom bil-qalb: komplu ghozzuhom l-ghaqdiet
tal-Legjun u tal-Azzjoni!

Matul il-jiem li ghamilt f’nofskom .deher ¢ar li I-morda u I-anzjani huma fil-qalba tal-Parrocca
taghkom. Huma prezenza hajja ta’ Gesu li tghinkom ilkoll thaddmu I-imhabba umana u I-karita

Nisranija. Tinhass sewwa |-kura tas-sacerdoti u tal-ministri straordinarji tat-tqarbin li jwasslu lil
Gesu lil kull min ma jistax jasal ghandu fil-knisja.

Din il-hidma kollha hi frott tal-impenn tal-Kappillan u tal-kordinament bejn il-presbiteri, il-
Kunsill Parrokkjali u I-Kunsill Ekonomiku. Inheggeg biex bl-ghajnuna ta’ Alla u fuq l-ezempju
ta’ Pawlu ta’ Tarsu, din il-hidma flimkien tkompli titwettaq b’konsistenza minghajr gatt ma
tehda.

Napprezza hafna Il-laggha li kelli maz-zghazagh 1i jiehdu hsieb il-festi ta’ barra.
Nirringrazzjakom tal-impenn serju taghkom fid-diversi ambiti tal-Parro¢¢a. Bil-hila taghkom
irrangajtu u qed tkomplu tirrangaw i¢-Centru. Tistinkaw biex il-Festa tkun okkazjoni sabiha ta’
ferh li tigbor flimkien ir-rahal bhala familja wahda, u hielsa minn firdiet u piki. Nirringrazzja
wkoll il-Kunsill Lokali li jikkollabora mal-Parroc¢¢a ghall-gid tal-komunita ghaziza taghkom.

Intemm din l-ittra tieghi bi kliem l-Appostlu taghna, fl-Ittra tieghu lill-Filippin: “U jien dan
nitlob: i I-imhabba taghkom tikber u toktor dejjem izjed bi-gherf u b’kull dehen, biex tistghu
taghrfu taghzlu I-ahjar, uw mbaghad tkunu safja u bla ebda htija fil-jum ta’ Kristu, mimlijin bil-
frott tal-gustizzja li gejja permezz ta’ Gest Kristu, ghall-glorja u I-fohrija ta’ Alla” (Fil 1:9-11).

Naghtikom il-barka tieghi.

